
Ghanga ndi malobhe gha 
Nuho na kibheluko chake. 
Nuho akibha mundo 
jwajheketilwe na jwahobhilika 
palonge jha Chapanga, 
jwangakokolekwa na bhando
                   bha kipinde chake. 



Kabhele atamita 
kukunhobholela Chapanga. 
Chapanga ngalola nnema, 
kubhehe ihangabhike, nhwalo 
kila mundo akengamii ndela 
jhake jhanganandela.



Chapanga ngannobholila Nuho, “Amwii 
kwakomelekeya bhando bhoha, nhwalo 
bhutweliye nnema ukokotoko. Chakaka
    nanakomelekeya bhando bhoha
                 pamonga na nnema.” 



“Yene, ntendekeye limele lino kwa nkongo 
nnonopaho, mmeka na yumba na nkilimila 
lame panja na nkate.” 



Ntendekeya naha, 
“Kutandamala kwake 
kubha mita miya jhimo 
na makome matato 
na ticha na 
upana 

gwake ubha mita 
makome mabhele nu 
nhwano na kutondobhala 
kwake kubha mita likome 
limo nu nhwano.” 



“Hele ntola yakulyegha 
ya kila namuna ilegwa, 
mitunje nhwalo gwa
 chakulya chino na yana 
               hino na inyama
                           yenie.” 



Na mwenga nnyingiya mumele ihumbe ipanginwe 
ibheleibhele yankolo na yankambako kupala ibhe
             ighome pamonga na mwenga. 



Nnyingiya inyama ya kila namuna 
ijheketelwa palonge jha 
Chapanga, chaba yankambako 
na chaba yankolo, nambo 
inyama yangajheketelwa 
palonge . . . 



. . . chaba yankambako na chaba 
yankolo, nambo inyama 
yangajheketelwa palonge jha 
Chapanga ntola ibheleibhele 
yankambako na yankolo 
ibheleibhele. 



Nuho na 
unaamundo na 
yana yabhe 
pamonga achikabhana 
mundo ngabhajhingila mu 
mele kujhepa nnema 
kuyekelelwa na mache twe. 



Nuho pakibha na yaka miya 
chita, lichiko lya kome na chaba 
lya mwehe gwubhele, lichiko 
yene yembwe yoha ibhii pahe 
ngaitumbwila kupiya mache, na 
kubhoka kunane kumahunde 
ngiikoma kanonoha hula. 



Hula ngaikomita pannema 
machiko makome ncheche 
muhe na kilo. 



Mache ngaghajhendelela 
kujhonjekeka hake pannema na 
mele ngaijhebhila panane jhake. 



Mache gheniya ngaghatwelila hake pannema ade 
kuimila itombe itandamaho yoha iibhi pannema. 
chakaka, ihumbe yoha ikibha ghome pannema ngiwila. 



Peniya, Chapanga ngankomboka Nuho 
na inyama yoha yukumanyahe na 
yukukoleka ikibha pamonga na jwenio 
mu mele. Bhahe, Chapanga ngatumita 
upepo upoghe pannema, mache
                   ngaghatumbwila
                        kupongoka. 



Kubhoke pa machiko 
makome ncheche, Nuho 
ngajhogwila lidilicha 
lyakatengeniche mu mele 
jhenio, ngalitumita likongolo 
lipite panja, na jwene likabhujha 
         jhe ngaligholwika okwe na 
                okwe ade pighajhomita 
                           mache pannema. 



Peniya, Nuho ngatumita 
ngunda kupala akalole 
pange mache ghajhomite
pannema. 



Lichiko lya makome mabhele na chaba lya mwehe 
gwa ubhele, kilambo kikibha kijhomite 
chwaa. Peniya, Chapanga pannobholila 
           Nuho, “Mpite mwenio umele 
                          mwenga pamonga 
                            nhwanagwino na yana 
                                      hino na 
                                  achikabhana 
                                      bhino.” 



Bhahe, Nuho nganchengila Chapanga kachangwale 
kanyahinyahi, 
ngatoila chimochimo 
panakate jha inyama 
na ijhune ijheketilwe 
palonge jha Chapanga 
kupiya litambiko, ngapiita 
litambiko lyu kukomelekeya 
pamwotu panane 
jha kachangwale. 



Chapanga 
ngalongila kabhele, 
“Jhenje ndi 
nginyililo jha lilaghano 
linabheka panakate 
jhango na mangota, na kila 
kihumbe chikibhii ghome 

                              chimutamanako na 
                             kwa ibheluko yoha  
                            machiko ghoha 
                           ghangapeta.” 



“Nibheka upende 
gwa matanga mu 
mahunde, gwenio 
ubhaha ndi nginyililo 
jha lilaghano linibheka 
panakate jhango na 
nnema.” 



“Kipinde choha 
pighatanda 
mahunde gha hula 
pannema na mpende 
gwa matanga upitii mu 
mahunde, peniya, 
nangombokela lilaghano 

                             lyango panakate jhango 
                          na mangota na ihumbe 
                        yoha ya kila namuna ibhii 
                       na ughome. Hilu mache 
                     twe ghapiti ng'o kabhele  
                  kukomelekeya ughome  
                gwabhe.”



Chapanga ngampila 
mota Nuho na yana mundo 
ngannobholila, “Mkabhelekane 
nnyonjekeke na mukaitweleye 
nnema. Yana ya Nuho ipitita 
muchapina ikibha Chemo 
na Amu na Yafete.” 



“Amu ndi tate jwa Kanane. 
Bhamba bhatato bhakibha 
ndi yana ya Nuho, kubhoke 
kwa bheniya bhando 
ngabhajhenila pannema 
gwoha.”



Kwa nhwalo Chapanga akapahile 
hake bhando bha pannema, ade 

ajhakummoha Mwana jwa kanjika, 
kila mundo jwanyeketela akotoka 

kuhobha, nambo abhaha na 
ughome gwa machiko ghoha 

ghangapeta. 



Akalome 3:23 nhwalo bhando bhoha bhatehi uhakaho na 
kupongokewa na ung'alicho gwa Chapanga. 

Akalome 6:23 Nhwalo malepo gha uhakaho ndi kuwegha, 
nambo hupo jha Chapanga ndi ughome gwa machiko 

ghoha ghangapeta kwa kulombana na Kilichitu 
Yecho, Bhambo gwito.

Akaebulaniya 9:27 Ngita hela, kila mundo paihwe mala 
jhimo, peniya ihadabulwa na Chapanga, 

Epecho 2:8,9 Nhwalo, kwa umbone gwa Chapanga 
mangota nkombwilwe kwa ndela jha kihobholelo. Kilebhe 
chenie chi nhwalo gwa kughagha kwinojhe, nambo ndi 

hupo jha Chapanga. Ihumii muitendwa hinojhe, kwa 
gheniya mundo jhojhoha angalokejhe kilebhe. 



Akalome 10:9,10 Anda nnyeketile kwa nnomo gwino 
kubhehe Yecho ndi Bhambo na kunyeketela kuhumii 

kumwojho gwino kubhehe Chapanga akayokiche kuhumii 
kubhawile, ndi nang'ombokoka. Kwa nhwalo kwa mwojho 

mundo ujheketila, Chapanga amalangila jwamaha palonge 
jhake, na jwenio pajheketila kihobholelo kwa 

nnomo gwake ughombokoka. 

Yohane 3:16,17 Kwa nhwalo Chapanga akapahile hake 
bhando bha pannema, ade ajhakummoha Mwana jwa 

kanjika, kila mundo jwanyeketela akotoka kuhobha, nambo 
abhaha na ughome gwa machiko ghoha ghangapeta. 
Nhwalo Chapanga akantumite ndeka Mwana mundo 
pannema pano kwahadabula bhando, nambo nnema 

aughombole kwa kupete jwenio.



1 Yohane 5:11-13 Na malobhe gheniya ndi ghanga, 
Chapanga atupii ughome gwa machiko ghoha 

ghangapeta, na ghome gwenio ubhii nkate jha Mwana. 
Mundo jhojhoha jwabhinako Mwana gwa Chapanga abhii 

na ghome gweno, jwangabhehe na Mwana gwa 
Chapanga akwetijhe ghome. Ninnyandikila mangota 
ilebhe henge bhumunnyeketile liina lya Mwana gwa 
Chapanga, umanye kubhehe mmi na ughome gwa 

machiko ghoha ghangapeta. 

